
ᐱᔾᔪᑎᒋᔭᐅᔪᖅ  
ᐱᔾᔪᑎᒋᔭᐅᔪᕐᓕ ᓄᓇᕗᑦ ᒐᕙᒪᒃᑯᑦ (GN) ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓᐃᒪᓐᓇ 
ᐊᑭᓕᒋᒐᒃᓴᕐᓂ ᓇᖕᒥᓂᖅ ᐃᒡᓗᖃᕈᓐᓇᖅᓯᓂᕐᒥᑦ ᐱᔪᒪᒍᑎᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ 
ᐃᑲᔪᕈᑎᐅᓗᓂ ᐃᓄᒃᓂᒃ ᐃᖅᑲᓇᐃᔮᖃᖅᑎᑦᑎᓂᕐᒥᒃ. ᐅᓇ ᐱᓕᕆᓂᖅ ᐱᔾᔪᑎᖃᖅᑐᖅ ᐊᖏᒡᓕᒋᐊᖅᑎᑦᑎᓂᕐᒥᒃ 
ᐊᑭᓕᐅᑎᒃᓴᓂᒃ ᓱᖁᓯᖅᑎᑦᑎᑦᑕᐃᓕᒍᑎᓂᒃ, ᒥᒃᖠᒋᐊᕈᑎᐅᓗᓂ ᐃᒡᓗᖃᖅᑎᑕᐅᓂᕐᒥᒃ ᐊᑭᓕᕐᓱᕐᓂᒃᑯᑦ, ᐊᒻᒪ 
ᐃᑲᔪᕈᑎᐅᓗᓂ ᓄᓇᕗᑦ ᒐᕙᒪᒃᑯᑦ ᐃᓄᒃᓂᑦ ᐃᖅᑲᓇᐃᔭᖅᑎᓂᒃ ᑐᕌᒐᕆᓇᓱᒃᑕᖏᓐᓂᒃ ᐊᒻᒪ ᐋᑎᑯᓪ 23 ᐅᕙᓂ 
ᓄᓇᕗᒥᑦ ᐊᖏᕈᑎᓂᑦ.  
 
ᓇᐃᓈᖅᓯᔪᑎ  

• ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓂᖅ ᐱᕕᖃᖅᑎᑦᑎᔪᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᓂᐅᕕᕈᓐᓇᕐᓗᑎᒃ ᐃᒡᓗᒥ ᑲᑎᕐᖓᔪᓂᒃ ᐅᑯᓇᙵᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ (NHC).  

• ᐃᒡᓗᓕᕆᔨᕐᔪᐊᒃᑯᑦ ᐱᖁᑎᖃᖅᑎᑦᑎᒐᔭᖅᑐᑦ ᐃᒡᓗᓕᐅᕐᓂᕐᒧᑦ ᑯᐊᐳᕇᓴᓂᒃ.  

• ᐱᔨᑦᑎᕋᖅᑕᐅᔪᑦ ᐃᑲᔫᓯᐊᖅᑖᕈᑎᑖᕋᓱᒍᓐᓇᖅᑐᑦ ᐅᕘᓇ ᓄᓇᕗᒥᑦ ᐊᑭᓕᐅᑎᒧᑦ ᐱᒋᐊᕈᑎᒃᓴᓂᒃ 
ᐃᑲᔫᑎᒃᓴᑎᒍᑦ (NDAP).  

• ᐃᒡᓗᓕᕆᔨᕐᔪᐊᒃᑯᑦ ᐋᕿᒃᓱᐃᓇᔭᖅᑐᑦ ᓂᐅᕕᕈᓐᓇᐅᑎᒃᓴᓂᒃ ᐊᒻᒪ ᓂᐅᕐᕈᑎᖃᕐᓂᕐᒧᑦ ᐊᖏᕈᑎᓂᒃ 
ᐃᓗᓕᖃᕐᓗᑎ ᓇᓗᓇᐃᔭᕈᑎᐅᔭᕆᐊᓕᒃᓂᒃ, ᐊᒻᒪᓗ ᒪᓕᖕᓂᐊᕐᓗᓂ ᓄᓇᕗᒥᑦ ᐃᒡᓗᓄᑦ ᐱᖁᔭᖅᔪᐊᕐᒥᑦ.  
 

ᐱᔪᓐᓇᖅᑎᑦᑎᒍᑎ ᐱᖁᔭᕐᒥᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖅᔪᐊᖓ:  
ᐃᓚᖓ 10 (ᐱᔪᓐᓇᐅᑎᒃᓴ) – ᐃᓚᒋᓪᓗᒍ ᐱᔪᓐᓇᐅᑎᒋᔭᐅᔪᑦ ᑯᐊᐳᕇᓴᓐᒧᑦ ᐅᕘᓇ ᑐᑭᓕᐅᕆᓂᕐᒧᑦ ᐳᖁᔭᖅᔪᐊᓂᑦ, 
ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᐃᑦᑐᓐᓇᖅᑐᑦ:  

• ᑲᒪᒋᔭᖃᕐᓗᑎᒃ, ᐊᐅᓚᑦᑎᓗᑎᒃ, ᐱᖁᑎᒋᔭᐅᔪᓂᒃ ᓱᕋᒃᓯᒪᑎᑦᑎᑦᑕᐃᓕᓗᑎᒃ; ᐊᒻᒪᓗ 
ᐃᑲᔫᑎᒃᓴᓕᐅᕈᓐᓇᕐᓗᑎᒃ ᐊᑐᖅᑐᐊᒐᒃᓴᓂᒡᓘᓐᓃᑦ ᐃᓄᒃᓄᑦ, ᕼᐋᒻᓚᐅᔪᓄᑦ ᐊᒻᒪ ᐊᓯᖏᓐᓄᑦ ᑎᒥᒋᔭᐅᔪᓄᑦ 
ᐱᑖᕋᓱᒃᓂᒃᑯᑦ, ᓇᓇᓂᒃᑯᑦ ᐅᕝᕙᓘᓐᓃᑦ ᐱᐅᓯᕚᓪᓕᖅᑎᑦᑎᓂᕐᒧᑦ ᐃᒡᓗᒥᑦ.  

 
ᐱᔪᓐᓇᖅᑎᑕᐅᔪᑦ ᐱᔨᑦᑎᕋᖅᑕᐅᔪᑦ  

• ᐱᔨᑦᑎᖃᖅᑕᐅᔪᑦ ᐊᖏᖅᑕᐅᓇᔭᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ 
ᐱᓕᕆᐊᖓ ᒪᓕᒡᓗᑎᒃ ᓇᓗᓇᙱᑦᑎᐊᖅᑐᓂᒃ ᓇᓗᓇᐃᔭᕈᑎᒃᓴᓂᒃ, ᓇᓗᓇᐃᖅᑕᐅᓯᒪᓂᖏᑦᑎᒍᑦ 
ᐃᓚᒍᑕᖅ A-ᒥᑦ.  

 
ᑐᕌᒐᖃᕐᓂᖅ ᐱᔪᓐᓇᕋᔭᖅᑐᓂᒃ ᐱᑖᕋᓱᒍᒪᔪᓂᒃ 

ᑐᕌᒐᖃᕐᓂᖅ ᐊᒻᒪ ᓯᕗᓪᓕᐅᔭᕆᐊᓕᒃᓂ ᐱᑖᕋᓱᒃᑐᓄᑦ ᑕᑕᑎᕆᐊᓕᒃ ᐃᓚᒋᔭᐅᓪᓗᓂ ᐊᖏᖅᑕᐅᓇᓱᒃᓂᕐᒧᑦ. ᐅᑯᐊ 
ᐊᑐᖅᑕᐅᓂᐊᖅᑐᑦ ᑐᕌᒐᖃᕋᓱᖕᓂᕐᒧᑦ ᐱᑖᕋᓱᒍᒪᔪᓂᒃ ᐅᕘᓇ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ.  
 

− ᓯᕗᓪᓕᐅᔭᕆᐊᓕᒃ 1: ᓄᓇᕗᒥᑦ ᐃᓄᐃᑦ ᐃᖅᑲᓇᐃᔭᖅᑏᑦ  

− ᓯᕗᓪᓕᐅᔭᕆᐊᓕᒃ 2: ᐃᓅᙱᑦᑐᑦ ᐃᖅᑲᓇᐃᔭᖅᑏᑦ  

ᓯᕗᓪᓕᐅᑎᑦᑎᓂᖅ ᐱᑖᕋᓱᒃᑐᓂᒃ 
 

• ᑕᒪᑐᒥᖓ ᐱᔪᒪᓇᔭᖅᑐᑦ ᐅᓄᕐᓂᕐᓴᐅᒃᐸᑕ ᐃᒡᓗᓂ ᐊᑐᐃᓐᓇᐅᔪᓂᒃ, ᐊᒻᒪᓗ ᓯᕗᓂᐊᒍᑦ 
ᐋᕿᒃᑕᐅᓯᒪᕙᒌᖅᑐᑦ ᐃᓂᒃᓴᐅᑎᑕᐅᔪᑦ, ᑕᐃᒪᓕ ᓯᕗᓪᓕᐅᑎᑦᑎᔭᕆᐊᓕᒃᓂᑦ ᐋᕿᒃᓱᐃᔭᕆᐊᖃᖅᑐᑦ 
ᐱᓇᓱᐊᖅᓯᒪᔪᓂᒃ.  

• ᑕᒪᒃᑯᓇᙵᓪᓕ ᓯᕗᓪᓕᐅᑎᑕᐅᓯᒪᔪᓂᒃ, ᐱᔪᓐᓇᖅᑎᑕᐅᔪᑦ ᓇᓗᓇᐃᒃᑯᑎᑎᒍᑦ ᐱᓕᕆᐊᖑᓇᔭᖅᑐᑦ 
ᖃᐅᔨᓇᓱᒡᓗᑎᒃ ᓇᓕᐊᒃ ᐱᔨᑦᑎᕋᖅᑕᐅᔪᑦ ᐃᒡᓗᒥᑦ ᐱᑎᑕᐅᓇᔭᕆᐊᒃᓴᖏᓐᓂᒃ.  

• ᓇᓗᓇᐃᒃᑯᑎᑎᒍᑦ ᐱᓕᕆᓂᐅᔪᖅ ᖃᐅᔨᒍᑎᐅᓇᔭᖅᑐᖅ ᒪᓕᒃᑯᓂ ᓇᓗᓇᐃᔭᐅᑎᒃᓴᑦ ᐊᑖᒍᑦ 
ᑎᑎᕋᖅᑕᐅᓯᒪᔪᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ ᑐᓂᓯᓂᕐᒥᑦ ᓇᓗᓇᐃᔭᐅᑎᒃᓴᓂᒃ (ᑕᑯᓗᒍ ᐃᓚᒍᑕᖅ A).  

• ᐱᓇᓱᒃᑐᑦ ᐱᔪᓐᓇᐅᑎᒋᔭᖏᓐᓂᒃ ᑭᐅᓘᑎᖃᕈᒪᔪᑦ ᐅᕝᕙᓘᓐᓃᑦ ᓯᕗᓪᓕᐅᑎᑦᑎᓂᒃᑯᑦ ᓇᓗᓇᐃᔭᐃᓂᕐᒥᒃ 
ᑐᓂᓯᔪᓐᓇᖅᑐᑦ ᑎᑎᖃᑎᒍᑦ ᓈᒻᒪᒋᖏᔾᔪᑎᐅᔪᓂᒃ ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ. ᑭᐅᓗᒍᑎ ᑐᓂᔭᐅᓇᔭᖅᑐᖅ 
ᑭᐅᓗᒍᑎᓕᕆᔨᑦ ᑲᑎᒪᔨᖃᓛᖏᓐᓄᑦ ᐅᑯᐊᖑᓪᓗᑎᒃ ᒥᓂᔅᑕᐅᑉ ᑐᒡᓕᖓ ᑮᓇᐅᔭᓕᕆᓂᕐᒧᑦ, ᒥᓂᔅᑕᐅᑉ 
ᑐᒡᓕᖓ ᒪᓕᒐᓕᕆᓂᕐᒧᑦ, ᐊᖓᔪᖄᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ, ᐊᒻᒪᓗ ᐊᖓᔪᖄᕆᔭᐅᔫᑉ ᑐᒡᓕᖓ 
ᑭᐅᓗᒍᑎᖃᕐᕕᐅᔫᑉ ᐱᓕᕆᕝᕕᐊᓂᒃ.  

ᓄᓇᕗᒥᑦ ᐊᑭᓕᐅᑎᒧᑦ ᐱᒋᐊᕈᑎᒃᓴᓂᒃ ᐃᑲᔫᑎᒃᓴᑎᒍᑦ (NDAP-ᒧᑦ) ᐊᔪᖏᔾᔪᑎᒃᓴᑦ 
 

• ᐱᔨᑦᑎᕋᖅᑕᐅᔪᑦ ᐱᔪᓐᓇᖅᑐᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐅᕙᙵᑦ ᑲᓇᑕᒥ ᐃᑲᔫᑎᒃᓴᓕᕆᔨᒃᑯᑦ ᐊᒻᒪ 
ᐃᒡᓗᓕᕆᔨᕐᔪᐊᒃᑯᓐᓂᑦ (CMHC) ᐊᖏᖅᑕᐅᓯᒪᔪᑦ ᐊᑐᖅᑐᐊᖅᑎᑦᑎᔪᓐᓇᕐᓂᕐᒥᒃ, ᐅᕝᕙᓘᓐᓃᑦ ᐊᓯᐊᒍᑦ 
ᑮᓇᐅᔭᓂ ᐃᑲᔪᖅᑕᐅᔪᓐᓇᕈᓂ, ᐊᒻᒪᓗ ᐱᔪᓐᓇᕈᑎᑎᒍᑦ ᐱᔪᓐᓇᑦᑎᐊᕐᓗᓂ, ᐊᔪᙱᑐᐃᓐᓇᕆᐊᖃᖅᑐᖅ 
ᐃᑲᔪᕈᑎᒃᓴᒥᑦ ᐅᑯᓇᙵᑦ ᓄᓇᕗᒥᑦ ᐊᑭᓕᐅᑎᒧᑦ ᐱᒋᐊᕈᑎᒃᓴᓂᒃ ᐃᑲᔫᑎᒃᓴᑎᒍᑦ (ᖃᐅᔨᒋᐊᕈᓐᓇᖅᑕᑦ 
NDAP ᑐᑭᒧᐊᕈᑎᖏᑦ ᐱᔪᓐᓇᕐᓂᕐᒧᑦ ᐃᒡᓗᒧᑦ). ᑕᒪᐃᓐᓂ ᓄᓇᖃᕐᓂᕐᒧᑦ ᐊᒻᒪ ᐊᑭᓕᒃᓴᐃᑦ 
ᐊᑐᕈᓐᓃᖅᑎᑦᑎᒍᑎᐅᔪᓐᓇᖅᑐᑦ NDAP-ᑯᓐᓂᑦ ᐊᑐᖅᑎᑕᐅᓂᐊᖅᑐᑦ.  

ᐊᑭᓕᒐᒃᓴᐅᓂᕐᒧᑦ ᖃᐅᔨᓴᕐᓂᖅ/ᐱᓇᓱᐊᖅᑐᒥᑦ ᖃᐅᔨᓴᕐᓂᖅ 
 

• ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖃᑦᑕᖅᑐᑦ ᖃᐅᔨᓴᖅᐸᓪᓕᐊᓂᕐᒥᒃ ᐱᓇᓱᐊᖅᑐᒥᑦ ᐊᒻᒪ 
ᐱᔪᓐᓇᕐᓂᖃᖅᖢᑎᒃ ᐊᖏᙱᑦᑐᓐᓇᕐᓂᕐᒥᒃ ᑖᓐᓇ ᖃᐅᔨᓴᕈᑎᐅᔪᖅ ᖃᐅᔨᒍᑎᐅᒃᐸᑦ ᐱᓇᓱᐊᖅᑐᖅ 
ᖁᐊᕐᓵᕐᓇᕈᑎᐅᑐᐃᓐᓇᕆᐊᖃᕐᓂᖓᓂᒃ.  

• ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᕈᑎᖃᕋᔭᖅᑐᑦ ᐱᓇᓱᐊᖅᑑᑉ ᑕᒪᐃᓐᓂ ᐊᑭᓕᒃᓴᖃᕈᑎᖓᓂᒃ ᐊᒻᒪ 
ᑲᑎᖢᑎᒃ ᐊᑭᓕᒃᓴᓄᑦ ᐱᔨᑎᕋᐅᑎᓕᕆᓂᒃᑯᑦ ᖃᐅᔨᓴᕈᑎᐅᓗᓂ ᐱᓇᓱᐊᖅᑑᑉ ᐱᔪᓐᓇᕐᓂᖓ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ ᐊᒻᒪᓗ ᒪᓂᒻᒪᐃᓇᔭᖅᖢᑎᒃ ᓇᖕᒥᓂᖅ 
ᐃᒡᓗᖃᕐᓂᕐᒧᑦ ᐃᑲᔪᖅᑕᐅᓂᕐᒧᑦ ᑕᒪᒃᑯᐊ ᐱᔨᑦᑎᖃᖅᑕᐅᔪᑦ ᑐᑭᓯᓯᒪᑦᑎᐊᖁᓪᓗᒋ ᓇᖕᒥᓂᖃᖅᑎᐅᓂᕐᒧᑦ 
ᑲᒪᒋᔭᕆᐊᓕᒃᓂᒃ.  

• ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐲᕐᓯᑐᐃᓐᓇᕆᐊᖃᕋᔭᖅᑐᑦ ᐊᑭᓕᖅᓱᐃᔪᓐᓇᕐᓂᕐᒧᑦ ᖃᐅᔨᓴᕈᑎᒥᑦ, ᑖᓪᓇ 
ᐱᓇᓱᐊᖅᑐ ᐊᓂᒍᐃᑦᑎᐊᕈᓂ ᑮᓇᐅᔭᒃᑯᕕᒃᒥᑦ ᐃᑲᔫᓯᐊᖅᑖᕈᓐᓇᕐᓂᕐᒥᑦ ᓂᐅᕕᕐᓂᕐᒧᑦ.  

ᐱᑖᕆᔭᐅᔪᓐᓇᖅᑐᑦ ᐃᒡᓗᐃᑦ  
• ᐱᑖᕆᔭᐅᔪᓐᓇᖅᑐᑦ ᐃᒡᓗᐃᑦ ᓇᓕᐊᑐᐃᓐᓇᐅᕗᖅ ᓄᓇᓕᒃᓂᑦ ᓄᓇᕗᒻᒦᑦᑐᓂᒃ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐋᕿᒃᓯᒪᔭᖏᑦ ᓂᐅᕕᐊᕆᔭᐅᔪᓐᓇᕐᓗᑎᒃ ᑕᕝᕘᓇ ᐱᓕᕆᓂᒃᑯᑦ.  

ᐃᒡᓗᒧᑦ ᐊᑭᖏᔭᐅᔪᑦ ᑐᑭᒧᐊᕈᑎᖏᑦ  
• ᓂᐅᕕᕐᑕᐅᓂᐊᕐᓗᓂ ᐊᑭᖓ ᐃᒡᓗᐃᑦ ᐋᕿᒃᑕᐅᓯᒪᓇᔭᖅᑐᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ ᐊᒻᒪᓗ 

ᒪᓕᒃᓯᒪᓗᑎᒃ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕈᑎᕕᓂᐊᓄᑦ/ᓴᓇᔭᐅᓂᖓᓄᑦ ᐊᒻᒪ 
ᑎᑎᖃᓕᕆᔾᔪᑎᐅᓯᒪᓂᖓᑕ ᐊᑭᖏᓐᓄᑦ.  

ᐱᔨᑦᑎᕋᖅᑕᐅᔪᑦ ᐃᑲᔪᖅᑕᐅᓂᖏᑦ  

• ᓇᖕᒥᓂᖃᓂᕐᒧᑦ ᐃᑲᔪᖅᑕᐅᓂᖅ ᐅᑯᓇᙵᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐋᕿᒃᑕᐅᓂᐊᖅᑐᖅ ᑕᒪᒃᑯᐊ ᐱᔨᑦᑎᕋᖅᑕᐅᔪᑦ ᑐᑭᓯᓯᒪᔪᓐᓇᖁᓪᓗᒋᑦ ᑲᒪᒋᔭᕆᐊᖃᖅᑕᖏᓐᓂᑦ ᐱᓕᕆᓂᒃᑯᑦ, 
ᐅᑯᓂᖓ ᐃᓚᖃᖅᖢᑎᒃ:  

o ᖃᓄᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ 
ᐊᔪᙱᒻᒪᖔᑦ  

o ᓇᖕᒥᓂ ᐃᒡᓗᒥ ᑮᓇᐅᔭᓂ ᐊᑐᖅᐸᓪᓕᐊᓂᖅ  
o ᐃᒡᓗᒥᑦ ᐊᐅᓚᑦᑎᓂᕐᒧᑦ ᐊᒻᒪ ᓱᕋᒃᓯᒪᔪᓕᕆᔭᐅᓂᕐᒧᑦ ᐊᑭᓕᐅᑎᒃᓴᑦ/ᑲᒪᒋᔭᒃᓴᑦ  
o ᓇᖕᒥᓂᖅ ᐃᒡᓗᖃᖅᑎᐅᑉ ᓇᐅᑦᑎᐅᒃᑯᒫᒃᓴᖓ  
o ᒪᓕᒋᐊᖃᖅᑐᑦ ᓂᐅᕐᕈᑎᖃᕐᓂᕐᒥᑦ  
o ᓇᓗᓇᐃᔭᕈᑎ ᑮᓇᐅᔭᓕᐊᓂᒃ  
o ᖃᓄᐃᒍᑎᐅᓇᔭᖅᑐᑦ ᐊᖏᕈᑎ ᓱᕋᒃᑕᐅᒍᓂ  

• ᓂᐅᕕᖅᑐᑦ ᓗᐊᐃᔭᑖᕆᐊᖃᕋᔭᖅᑐᑦ ᐱᓕᕆᐊᖄᓂᒃᓂᕐᒧᑦ ᐊᒻᒪ ᓂᐅᕕᕐᓂᖅ ᒪᑐᓂᐊᕐᓂᖓᓄᑦ. ᓂᐅᕕᖅᑐᑦ 
ᑲᒪᒋᔭᖃᕋᔭᖅᑐᑦ ᐊᑭᓕᐅᑎᒃᓴᓂᒃ ᓗᐊᐃᔭᖏᓐᓄᑦ.  

ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᓐ 
 
ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕋᔭᖅᑐᑦ ᐋᕿᒃᓯᓂᕐᒥᑦ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᓂᒃ ᒪᑯᓇᓂ 
ᐱᔪᓐᓇᕋᔭᖅᑐᓂᒃ ᓄᓇᓕᒃᓂᑦ. ᑕᐃᒪᐃᒃᑯᑎᑦ, ᐃᒪᐃᓐᓂᐊᖅᑐᑦ:  

(a) ᐱᖃᖅᑎᑦᑎᓗᑎᒃ ᐱᔭᐅᓯᒪᔭᕆᐊᓕᒃᓂᒃ ᐊᖏᕈᑎᒃᓴᓂᒃ ᐊᒻᒪ ᒪᓕᒐᕋᓛᓂᒃ ᐱᔭᐅᓯᒪᔭᕆᐊᓕᒃᓂᒃ 
ᐋᕿᒃᓯᓂᐊᕐᓂᕐᒧᑦ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᒥ ᒪᓕᒃᓯᒪᔪᓂᒃ ᓄᓇᕗᒥᑦ ᐃᒡᓗᓄᑦ ᐱᖁᔭᖅᔪᐊᕐᒥᑦ.  

(b) ᐋᕿᒃᓱᐃᓗᑎ ᓈᒻᒪᒃᑐᒥᑦ ᓇᐅᑦᑎᐅᒃᑯᒫᖑᓂᐊᖅᑐᓂᒃ ᐃᑲᔫᑎᒃᓴᓂᒃ ᐃᒡᓗᒧᑦ ᐱᓕᕆᐊᒧᑦ.  

(c) ᐋᕿᒃᓱᐃᓗᑎ ᐋᕿᒃᓯᒪᕙᒌᖅᑐᒥᒃ ᐊᐅᓚᔾᔪᑎᒃᓴᐅᓂᐊᖅᑐᓂᒃ ᓯᕗᓕᖅᐹᒧᑦ ᐊᕐᕌᒍᒧᑦ ᐊᐅᓚᑦᑎᓂᕐᒧᑦ, 
ᐃᓚᖃᕐᓗᓂ ᐃᒡᓗᖃᕐᓂᕐᒧᑦ ᐊᑭᓕᐅᑎᒃᓴᑦ ᐊᒻᒪ ᐊᑭᓕᒐᒃᓴᐅᓕᖅᑎᑕᐅᓂᐊᖅᖢᑎᒃ ᓯᕗᓕᖅᐹᒥᑦ ᐅᑭᐅᕐᒥᑦ.  

(d) ᑲᒪᒋᔭᖃᕐᓗᑎᒃ ᐊᐅᓚᑦᑎᓂᐅᒋᐊᓕᒃᒥᑦ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᒥᑦ ᑭᓯᐊᓂ ᓂᐅᕕᖅᑕᐅᓂᖓ 
60%-ᖏᓐᓃᓕᖅᐸᑦ ᐃᒡᓗᐃᑦ ᑕᕝᕙᓂ ᐃᒡᓗᖃᐅᕐᕕᒃᒥᑦ ᖃᐅᔨᔭᐅᒍᓂ ᐊᒻᒪᓗ ᓯᕗᓕᖅᐹᑦ ᑲᑎᒪᔨᒃᓴᑦ 
ᐋᕿᒃᑕᐅᓯᒪᓕᖅᐸᑕ. ᑕᒪᐅᓇᓕ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐊᑕᔪᓐᓃᕋᔭᖅᑐᑦ ᐃᒡᓗᓄᑦ ᑲᑎᕐᖓᐅᖅᑐᓄᑦ 
ᐱᓕᕆᓂᕐᒧ ᑭᓯᐊᓂ ᐃᑲᔪᕆᐊᖃᕐᓂᕐᒧᑦ ᐃᑲᔪᖁᔭᐅᓯᒪᒍᑎ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᓐᑯᓐᓂᑦ 
ᐊᒻᒪᓗ ᐃᑲᔪᖃᑦᑕᕐᓂᒃᑯᑦ ᑲᑎᒪᔨᓂ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᓂ, ᐅᕝᕙᓘᓐᓃᑦ 
ᓂᐅᕕᒃᑲᓐᓂᕈᒪᓂᕐᒧᑦ ᐅᕝᕙᓘᓐᓃᑦ ᓇᖕᒥᓂᖃᓕᕐᓂᕐᒧᑦ ᐃᒡᓗᒥ ᑲᑎᕐᖓᐅᖅᑐᓂᒃ.  

 
60% ᓂᐅᕐᕈᑕᐅᓚᐅᖅᑎᓪᓗᒋᑦ ᐃᒡᓗᓂ, ᐃᒡᓗᒥ ᑲᑎᕐᖓᐅᖅᑐᒥ ᐃᒡᓗᖃᖅᑐᑦ ᑲᒪᒋᔭᖃᖅᐳᑦ ᐋᕿᒃᓯᓯᒪᓂᕐᒥᑦ 
ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᓐᒥ, ᐃᓚᖃᖅᖢᓂ ᐃᑲᔪᕈᒪᔪᐃᑦ ᓈᒻᒪᒃᑲᓗᐊᕆᐊᒃᓴᖏᓐᓂᑦ ᑕᕝᕗᖓ 
ᑲᑎᕐᖓᐅᖅᑐᓄᑦ ᑲᑎᒪᔨᓄᑦ. 

ᓈᒻᒪᙱᓕᐅᕈᑎ  
ᑮᓇᐅᔭᒃᑯᕕᑦ ᒪᑐᓯᓐᓂᕈᓂ ᓇᖕᒥᓂᖃᖅᑎᐅᔪᒥᒃ ᐊᕐᕌᒍᑦ ᑕᓪᓕᒪᑦ ᐃᓗᐊᒍᑦ ᓂᐅᕕᓚᐅᕐᓂᖓᓂᒃ, ᓄᓇᕗᑦᒥ 
ᐃᒡᓗᓕᕆᔨᕐᔪᐊᒃᑯᑦ ᓂᐅᕕᑐᐃᓐᓇᕆᐊᖃᖅᑐᑦ ᐃᒡᓗᒥᑦ ᑮᓇᐅᔭᒃᑯᕕᒃᒥᑦ.  

ᓇᐅᑦᑎᐅᒃᑯᒫᖅ  
ᐃᒡᓗᐃᑦ ᑲᑎᕐᖓᐅᖅᑐᑦ ᓇᐅᑦᑎᐅᒃᑯᒫᖃᕆᐊᖃᖅᑐᑦ ᐅᑯᓇᙵᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪᓗ 
ᓇᖕᒥᓂᕆᔭᐅᓪᓚᕆᓕᖅᐸᑦ ᐃᒡᓗᓄᑦ ᑲᑎᕐᖓᐅᖅᑐᓄᑦ ᑯᐊᐳᕇᓴᑯᓐᓄᑦ; ᐊᑭᖓ ᐃᓚᓕᐅᔾᔭᐅᓯᒪᔪᖅ ᐃᒡᓗᓄᑦ 
ᑲᑎᕐᖓᐅᖅᑐᓄᑦ ᐊᑭᓕᐅᑎᒃᓴᐅᕙᒃᑐᓄᑦ. ᐱᔨᑦᑎᕋᖅᑕᐅᔪᑦ ᐃᒪᐃᖁᔭᐅᓇᔭᖅᑐᑦ ᓇᖕᒥᓂᖅ ᑲᑎᕐᖓᐅᖅᑐᒥᑦ 
ᐃᒡᓗᖃᕐᓂᕐᒧᑦ ᓇᐅᑦᑎᐅᒃᑯᒫᒥ ᐃᒡᓗᖓᓅᖓᔪᒥᑦ ᐊᒻᒪ ᐃᓗᓕᖏᓐᓄᑦ.  

ᐊᑎᓕᐅᕈᓰᑦ  
• ᐃᒪᓐᓇᐅᔭᕌᖓ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒥᑦ ᐊᑭᓕᐅᑎᒧᑦ ᐱᒋᐊᕈᑎᒃᓴᒥᑦ ᐃᑲᔫᑎᒃᓴᑎᒍᑦ (NDAP) 

ᐃᑲᔫᑎᒃᓴᖃᖅᑎᑦᑎᒍᑎᒃ, ᐊᒻᒪᓗ ᐱᔨᑦᑎᕋᖅᑕᐅᔪᑦ ᑲᑎᑎᑕᐅᓯᒪᒍᑎᒃ ᐅᕝᕙᓘᓐᓃᑦ ᐊᐃᑉᐸᖃᕈᑎᒃ, ᓄᓇᕗᑦᒥ 
ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᔭᖃᖅᑐᑦ ᐃᑲᔫᑎᑖᕆᔭᐅᔪᑦ ᐱᔨᑦᑎᕋᖅᑕᖓᓂ ᐊᐃᑉᐸᕇᖕᓅᖓᓂᖓᓂᒃ. 
ᐱᑖᕋᓲᑎᑦ ᑕᑕᑎᕆᐊᓖᑦ ᐊᑎᓕᐅᖅᑕᐅᓯᒪᔭᕆᐊᖃᖅᑐᑦ ᑕᒪᐃᓐᓂ ᐊᐃᑉᐸᕇᒃᓄᑦ.  

• ᐊᑏᑦ ᑎᑎᕋᖅᑕᐅᓯᒪᔪᑦ ᐊᖏᕈᑎᓂᒃ ᑎᑎᖃᓂᒃ ᐊᔾᔨᖃᕆᐊᖃᖅᑐᑦ ᓂᐅᕕᖅᑑᑉ ᐊᑎᖏᓐᓂᒃ.  
 



 

 

 

ᒪᒃᐱᒐᖅ 5 ᐅᕙᙵᑦ 8-ᓂᒃ 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ: ᓇᖕᒥᓂᖃᕐᓂᕐᒥᑦ ᐊᖏᕐᕋᒥᑦ ᐱᓕᕆᐊᖑᔪᑦ 

ᐱᓕᕆᐊᒃᓴᖅ 
ᐃᓚᒋᔭᐅᒧᖅ 
ᐅᓪᓗᖓ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ 
ᐱᓕᕆᐊᒧᑦ ᑐᑭᒧᐊᕈᑏᑦ – ᐃᓚᒍᑕᖅ A 
ᓄᕕᐱᕆ 2017 

 

ᐃᓚᒍᑕᖅ A – ᐊᔪᖏᔾᔪᑎᒃᓴᖅ ᐊᒻᒪ ᓯᕗᓪᓕᐅᑎᑕᐅᓂᕐᒧᑦ ᒪᓕᒃᑕᐅᕙᒃᑐᑦ 

ᐱᔪᓐᓇᖅᑎᑕᐅᔪᑦ ᐱᔨᑦᑎᕋᖅᑕᐅᔪᑦ:  

• ᐱᓇᓱᒃᑐᖅ(ᑦ) ᐅᑭᐅᖃᕆᐊᖃᖅᑐᑦ 19-ᓂ ᐅᖓᑖᓄᑦ ᐊᒻᒪ ᓄᓇᖃᕐᓗᑎᒃ ᓄᓇᕗᒥᑦ.  
• ᐱᓇᓱᒃᑐᖅ(ᑦ) ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᑭᒃᑯᓕᒫᓄᑦ ᐱᔨᑦᑎᕋᕐᕕᒃᒧᑦ 

ᐃᖅᑲᓇᐃᔭᑯᑖᓯᒪᓕᖅᑐᓂᒃ.  
• ᐱᓇᓱᒃᑐᖅ(ᑦ) ᐊᒻᒪ/ᐅᕝᕙᓘᓐᓃᑦ ᐊᐃᑉᐸᖓ ᓇᖕᒥᓂᖅ ᐃᒡᓗᖃᕆᐊᖃᙱᑦᑐᑦ.  
• ᐱᓇᓱᒃᑐᖅ(ᑦ) ᐊᖏᖅᑕᐅᓯᒪᔭᕆᐊᖃᖅᑐᖅ ᐃᒡᓗᒧᑦ ᐃᑲᔫᑎᒃᓴᒧᑦ ᑲᓇᑕᒥ ᐃᑲᔫᑎᒃᓴᓕᕆᔨᒃᑯᑦ ᐊᒻᒪ 

ᐃᒡᓗᓕᕆᔨᕐᔪᐊᒃᑯᓐᓂᑦ (CMHC) ᐊᖏᖅᑕᐅᓯᒪᔪᒥᑦ ᐊᓯᐊᓂᒡᓘᓐᓃᑦ ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᕐᓂᕐᓂᒃ 
ᐅᕝᕙᓘᓐᓃᑦ ᓴᕿᑎᑦᑎᔪᓐᓇᕐᓗᑎᑦ ᓈᒻᒪᒃᑐᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᔭᕆᐊᖃᙱᓐᓂᕐᓂᒃ. 
ᐊᖏᖅᑕᐅᔾᔪᑎᓂᒃ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᕋᓛᖏᓐᓄᑦ ᐱᓯᒪᔭᕆᐊᖃᖅᑐᖅ 
ᐊᓯᐊᒍᑦ ᑮᓇᐅᔭᓂ ᐃᑲᔪᖅᑕᐅᓂᐊᕈᑎᒃ.  

• ᐱᓇᓱᐊᖅᑐᑦ ᐊᑭᓕᒃᓴᖃᕈᑎᒃ ᓱᕋᒃᓯᓯᒪᓂᕐᒥᒃ ᐊᑐᖅᑐᐊᒐᖓᓂᒃ, ᐃᑲᔫᑎᑖᕐᓯᒪᒍᓂ ᐃᒡᓗᒧᑦ, ᐅᕝᕙᓘᓐᓃᑦ 
ᐊᑐᖅᑐᐊᖅᓯᒪᔭᖓᓄᑦ ᓱᕋᒃᓂᑯᓂᒃ ᐊᑭᓕᒃᓴᖃᕈᓂ ᐃᒡᓗᓕᕆᔨᓄᑦ ᓄᓇᕗᒥᑦ, ᐅᕝᕙᓘᓐᓃᑦ 
ᐊᓯᐅᔨᑎᑦᑎᓯᒪᒍᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓂ, ᐊᔪᖅᑎᑕᐅᔪᑦ ᑖᔅᓱᒥᖓ ᐱᓕᕆᓂᕐᒧᑦ ᑭᓯᐊᓂ 
ᐊᑭᓕᒃᓴᕆᔭᐅᔪᑦ ᐊᓯᐅᑎᑕᐅᓂᑯᓪᓘᓐᓃᑦ ᐅᑎᖅᑎᑕᐅᒃᐸᑕ ᑕᒪᒃᑭᕐᓗᒋᑦ.  

 
ᐱᔨᑦᑎᕋᖅᑕᐅᔪᑦ ᐊᖏᖅᑕᐅᓇᔭᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ 
ᒪᓕᒃᓯᒪᓗᑎᒃ ᐱᔪᓐᓇᕐᓂᖓᓂᒃ. ᑖᔅᓱᒥᖓ ᐃᒡᓗᖃᕈᓐᓇᖅᓯᑎᑕᐅᓂᕐᒧᑦ ᐅᖓᑖᓅᕈᑎᒃ ᐊᖏᖅᑕᐅᓯᒪᔪᓂᒃ 
ᐃᑲᔪᕈᑎᐅᔪᓐᓇᖅᑐᓂ, ᑕᐃᒪᓕ ᓯᕗᓪᓕᐅᑎᑦᑎᓂᒃᑯᑦ ᐱᔭᕆᐊᖃᕐᓂᕐᒧᑦ ᐊᑐᖅᑕᐅᓕᕋᔭᖅᑐᖅ ᐱᓇᓱᒍᑎᐅᔪᓂᒃ.  
 
ᐱᓇᓱᒍᑎᓂᒃ ᕿᒥᕐᕈᐊᕐᓂᖅ ᐱᖓᓱᐃᓕᖓᕗᖅ: 

1. ᐱᓇᓱᒍᑏᑦ ᕿᒥᕐᕈᐊᖅᑕᐅᓇᔭᖅᑐᑦ ᐱᓕᕆᐊᒧᑦ ᐱᔪᓐᓇᕈᑎᒋᔭᐅᔪᓂᒃ ᒪᓕᒡᓗᑎᒃ.  

2. ᐱᔪᓐᓇᕐᓂᕐᒧᑦ ᐱᓕᕆᓂᖅ ᐱᐊᓂᒃᑕᐅᓚᐅᖅᑎᓪᓗᒍ, ᑖᓐᓇ ᐱᓇᓱᒍᑎ ᐋᕿᒃᑕᐅᓇᔭᖅᑐᖅ 
ᓯᕗᓪᓕᐅᖃᑕᐅᔭᕆᐊᖃᖅᑐᓂᒃ.  

3. ᑕᒪᐃᓐᓂᑦ ᐱᓇᓱᒍᑏᑦ ᓯᕗᓪᓕᐅᖃᑕᐅᔭᕆᐊᓕᒃᑰᖓᔪᑦ ᓇᓗᓇᐃᒃᑯᑎᑎᒍᑦ ᐱᓕᕆᐊᖑᓕᕐᓂᐊᖅᑐᑦ 
ᓇᓗᓇᐃᕐᓯᒍᓐᓇᕐᓂᐊᕐᒪᑕ ᓇᓕᐊᒃ ᐱᓇᓱᒍᑎ ᐊᖏᖅᑕᐅᖕᒪᖔᑦ.  

 

ᓯᕗᓪᓕᐅᑎᑦᑎᓂᕐᒧᑦ ᐃᓚᐅᑎᑕᐅᓂᕐᒧᑦ ᐋᕿᒃᓱᕈᑎ 

ᓯᕗᓪᓕᐅᔭᕆᐊᓕᒃᓂᑦ ᐋᕿᒃᓱᐃᓂᖅ  

ᓯᕗᓪᓕᐅᔭᕆᐊᓕᒃ 1) ᓄᓇᕗᒥᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᓯᕗᓪᓕᐅᔭᕆᐊᓕᒃ 2) ᐃᓅᙱᑦᑐᑦ ᐃᖅᑲᓇᐃᔭᖅᑏᑦ 

  



 

 

 

ᒪᒃᐱᒐᖅ 6 ᐅᕙᙵᑦ 8-ᓂᒃ 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ: ᓇᖕᒥᓂᖃᕐᓂᕐᒥᑦ ᐊᖏᕐᕋᒥᑦ ᐱᓕᕆᐊᖑᔪᑦ 

ᐱᓕᕆᐊᒃᓴᖅ 
ᐃᓚᒋᔭᐅᒧᖅ 
ᐅᓪᓗᖓ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᑦ ᐱᓕᕆᐊᖓ 
ᐱᓕᕆᐊᒧᑦ ᑐᑭᒧᐊᕈᑏᑦ – ᐃᓚᒍᑕᖅ A 
ᓄᕕᐱᕆ 2017 

 

 
ᓇᐃᓴᐅᑎᑎᒍᑦ ᓇᓗᓇᐃᔭᕐᓗᒋᑦ (ᐊᖏᓂᖅᐹᖅ 25 ᓇᓗᓇᐃᒃᑯᑎᖓ)  
 

 ᐃᓄᒋᐊᓗᐊᕐᓂᕐᒧᑦ (5 ᓇᓗᓇᐃᒃᑯᑎᖓ) – 5-ᒥ ᑐᓂᓯᕙᒃᑐᑦ ᐃᓱᒪᒋᔭᐅᔪᑦ ᐃᓄᒋᐊᓗᐊᖅᑐᒦᓐᓂᖏᓐᓂᒃ 
ᒪᓕᒃᖢᑎᒃ ᐃᒡᓗᐃᑦ ᐃᓄᒋᐊᕈᓐᓇᕐᓂᖏᓐᓄᑦ ᐱᖁᔭᓂᒃ.  

 ᖃᓄᖅ ᐊᑯᓂᐅᑎᒋᔪᖅ ᓄᓇᕗᒥᑦ ᓄᓇᖃᕐᒪᖔᑦ (10 ᓇᓗᓇᐃᒃᑯᑎᖓ) – ᐊᑯᓂᐅᓂᕐᓴᖅ 
ᓄᓇᖃᕐᓯᒪᔪᓂᒃ ᓯᕗᓪᓕᐅᑎᑦᑎᕙᒃᑐᑦ ᐃᒡᓗᓂ ᐃᓂᖃᓕᖅᑎᑦᑎᓂᒃᑯᑦ. ᐊᑕᐅᓯᖅ ᓇᓗᓇᐃᒃᑯᑎ ᐊᕐᕌᒍᒧᑦ 
ᑐᓂᔭᐅᓇᔭᖅᑐᖅ ᓄᓇᕗᒥᑦ ᓄᓇᖃᕐᓂᕐᒧᑦ ᑎᑭᓪᓗᒍ 10 ᓇᓗᓇᐃᒃᑯᑎᖓ.  

 ᐊᑯᓂᐅᑎᒋᓂᖓ ᓄᓇᕗᑦ ᒐᕙᒪᒃᑯᓐᓄᑦ ᐱᔨᑦᑎᕋᓕᕐᒪᖔᑦ ᑐᒡᓕᕇᓂᒃ (10 ᓇᓗᓇᐃᒃᑯᑎᖓ) – ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᑯᑖᖕᓂᕐᓴᓂᒃ ᓯᕗᓪᓕᐅᑎᑦᑎᔾᔪᑎ. ᐊᑕᐅᓯᖅ ᓇᓗᓇᐃᒃᑯᑎ ᐊᕐᕌᒍᒧᑦ 
ᑐᓂᔭᐅᓇᔭᖅᑐᖅ ᐱᔨᑦᑎᕋᕐᓯᒪᓂᖓᒍᑦ ᑎᑭᓪᓗᒍ 10 ᓇᓗᓇᐃᒃᑯᑎᖓ.  

 
ᐱᓇᓱᒃᑐᑦ ᓇᓕᒧᒌᒍᑎᒃ ᓯᕗᓪᓕᐅᔭᕆᐊᓕᒃᓂᑦ ᐋᕿᒃᓱᐃᓂᒃᑯᑦ ᑖᓐᓇ ᐱᓇᓱᒃᑐᖅ ᓄᓇᕗᒥᑦ ᓄᓇᖃᑯᑖᖕᓂᕐᓴᖅ 
ᓯᕗᓪᓕᐅᑎᑕᐅᖔᕋᔭᖅᑐᖅ. ᑕᒪᓐᓇ ᐋᕿᒃᑕᐅᔪᓐᓇᙱᑉᐸᑦ ᐅᕝᕙᓘᓐᓃᑦ ᓇᓕᒧᒌᒍᑎᐅᒍᓂ, ᑖᓐᓇ 
ᑐᓐᓂᖁᑎᐅᓕᕋᔭᖅᑐᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᑦ ᐊᐅᓚᑦᑎᔨᖏᑦᑕ ᑲᑎᒪᔨᕋᓛᖏᓐᓄᑦ. 

ᐃᓚᒍᑕᖅ B – ᐊᖏᕐᕋᓪᓗᐊᑕᕆᔭᖅ 

ᐱᔨᑦᑎᕋᖅᑕᐅᔪᖅ ᑲᑎᕐᖓᐅᖅᑐᒥᒃ ᐃᒡᓗᒥ ᑲᒪᒋᔭᖃᕆᐊᖃᖅᑐᖅ ᐃᒡᓗᖃᖅᑎᐅᓂᖓᓂᒃ ᐊᕐᕌᒍᓂ ᑕᓪᓕᒪᓂᒃ (5) 
ᓂᐅᕕᓚᐅᖅᑎᓪᓗᒍ. ᐃᒡᓗᖃᕐᕕᒃ ᑐᑭᖃᑐᖅ ᑲᑎᕐᖓᐅᖅᑐᒥᑦ ᐃᒡᓗ ᑖᔅᓱᒪ ᐱᔨᑦᑎᕋᖅᑕᐅᔫᑉ ᐅᐸᒃᓯᒪᖃᑦᑕᖅᑕᖓᓂᒃ. 
ᐃᒡᓗᖃᕐᓂᕐᒧᑦ ᒪᓕᒋᐊᖃᖅᑐᖅ ᐲᖅᑕᐅᑐᐃᓐᓇᕆᐊᖃᖅᑐᖅ ᐅᓇ ᐱᔨᑦᑎᕋᖅᑕᐅᔪᖅ ᐃᒪᐃᒃᑯᓂ:  

• ᐃᓕᓐᓂᐊᕆᐊᕐᓯᒪᓂᕐᒧᑦ ᐊᐅᓪᓚᕐᓯᒪᒍᓂ ᐊᕐᕌᒍᑦ ᑎᓴᒪᑦ ᑎᑭᓪᓗᒍ;  

• ᓄᓇᓖᑦ ᐊᓯᐊᓂᒃ ᐃᖅᑲᓇᐃᔭᓚᐅᑲᖕᓂᕐᒧᑦ ᐊᕐᕌᒎᒃ ᒪᕐᕉᒃ ᑎᑭᓪᓗᒍ; ᐅᕝᕙᓘᓐᓃᑦ  

• ᐋᓐᓂᐊᕐᓂᕐᒧᑦ ᑲᒪᒋᔭᐅᔭᕆᐊᖃᕐᓂᕐᒧᑦ ᐋᓐᓂᐊᕕᒃᒦᒋᐊᖃᕐᓂᕐᒧᓪᓘᓐᓃᑦ.  

• ᐊᓯᖏᑦ ᖃᓄᐃᒍᑎᐅᔪᓐᓇᖅᑐᑦ ᐃᒪᓐᓇ ᐋᓐᓂᐊᒧᑦ, ᐱᕐᕈᓗᐊᕿᓂᕐᒧᑦ ᐅᕝᕙᓘᓐᓃᑦ ᐊᔪᕈᑎᖃᕐᓂᕐᒧᑦ.  

• ᐱᔨᑦᑎᕋᖅᑕᐅᔪᖅ ᒪᓕᙱᒃᑯᓂ ᒪᓕᒋᐊᓕᒃᓂᑦ ᐊᖏᕐᕋᖃᕐᓂᕐᒧᑦ, ᐱᔨᑦᑎᕋᖅᑕᐅᔪᖅ ᓂᐅᕐᕈᑎᖃᕈᓐᓇᖅᑐᖅ 
ᑭᓇᑐᐃᓐᓇᕐᒧᑦ ᐃᓚᓕᐅᑎᓯᒪᓗᒋᑦ ᐊᑭᓕᒐᒃᓴᐅᑎᑕᐅᔪᑦ ᓇᓗᓇᐃᕐᑕᐅᓯᒪᔪᑦ ᐊᑖᒍᑦ ᐅᕝᕙᓘᓐᓃᑦ ᑐᓂᓯᓗᑎᒃ 
ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ ᓂᐅᕕᒃᑲᓐᓂᕈᒪᙱᔾᔪᑎᒥᒃ ᑖᔅᓱᒥᖓ ᑲᑎᕐᖓᐅᖅᑐᒦᑐᒥᒃ ᐃᒡᓗᒥ 
ᐊᑭᓕᒐᒃᓴᕆᑎᑕᐅᓚᐅᕐᑐᒥᑦ.  

o ᑖᓐᓇ ᐱᔨᑦᑎᕋᖅᑕᐅᔪᖅ ᓂᐅᕐᕈᑎᖃᖅᑎᑦᑎᓗᓂ ᐃᒡᓗᒥ ᐊᕐᕌᒍᑦ ᑕᓪᓕᒪᑦ ᐃᓗᐊᒍᑦ 
ᓂᐅᕕᕐᓂᕆᓚᐅᖅᑕᖓᓂᑦ ᑖᓐᓇ ᓂᐅᕕᖅᑐᖅ ᐊᖏᕈᓂ ᐅᑎᖅᑎᑦᑎᓂᐊᕐᓂᕐᒥᑦ ᓄᓇᕗᑦᒥ 
ᐃᒡᓗᓕᕆᔨᕐᔪᐊᓄᑦ ᐊᒥᐊᒃᑯᒋᔭᐅᔪᖅ ᓂᐅᕕᖅᑕᐅᓂᑯᖓᑕ ᐊᑭᖓᓂ ᐊᒻᒪᓗ ᓄᑖᖅ 
ᐊᑭᒋᓕᖅᑕᖓᓂ ᒪᓕᒃᓗᑎᒃ ᐋᕿᒃᑕᐅᓯᒪᔪᑦ ᐊᑖᒍᑦ:  

ᐃᓗᐊᒍᑦ:  

0-6 ᑕᕿᑦ ᓂᐅᕕᓚᐅᖅᑎᓪᓗᒍ: 100%  

6 ᑕᕿᑦ-ᐊᕐᕌᒍ ᐊᑕᐅᓯᕐᒧᑦ ᓂᐅᕕᓚᐅᖅᑎᓪᓗᒍ: 90%  

1-2 ᐊᕐᕌᒍᑦ ᓂᐅᕕᓚᐅᖅᑎᓪᓗᒍ: 80%  

2-3 ᐊᕐᕌᒍᑦ ᓂᐅᕕᓚᐅᖅᑎᓪᓗᒍ: 60%  

3-4 ᐊᕐᕌᒍᑦ ᓂᐅᕕᓚᐅᖅᑎᓪᓗᒍ: 40%  

4-5 ᐊᕐᕌᒍᑦ ᓂᐅᕕᓚᐅᖅᑎᓪᓗᒍ: 20%  

5+ ᐊᕐᕌᒍᑦ: 0  

 
ᓲᕐᓗ, ᐱᔨᑦᑎᕋᖅᑕᐅᔪᖅ ᓂᐅᕐᕈᑎᖃᖅᑎᑦᑎᒍᓂ ᐃᒡᓗᒥ ᑕᕿᑦ 25 ᐊᓂᒍᖅᑎᓪᓗᒋᑦ $260,000-ᒧ ᐊᒻᒪ 
ᓂᐅᕕᕐᓂᑯᒋᓗᓂᐅᒃ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓂᑦ $200,000-ᒧ, ᐱᔨᑦᑎᖃᖅᑕᐅᔪᖅ ᐅᑎᖅᑎᑦᑎᒐᔭᖅᑐᖅ 
ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ ($260,000 - $200,000) x 60% = $36,000 
 
ᑖᓐᓇ ᐱᔨᑦᑎᕋᖅᑕᐅᔪᖅ ᐊᒻᒪ ᐊᑐᖅᑐᐊᕈᑎᖓᓄᑦ ᖃᓄᐃᓕᑦᑕᐃᓕᒍᑎᒥ ᐅᕘᓇ NDAP ᐱᓕᕆᓂᒃᑯᑦ, 
ᐊᑐᖅᑐᐊᕐᓂᕐᒧᑦ ᖃᓄᐃᓕᔭᐅᙱᓐᓂᖅ ᐱᒋᐊᑕᐃᓐᓇᕋᔭᖅᑐᖅ ᐊᕐᕌᒍᑦ ᑕᓪᓕᒪᓂ ᓯᕗᓪᓕᕐᓂᒃ. ᐊᑐᕐᓗᑎᒃ ᖁᓛᓂ 
ᓇᓗᓇᐃᒃᑯᑎ, ᐱᔨᑦᑎᕋᖅᑕᐅᔪᖅ ᐱᒍᓂ $19,500-ᓂ NDAP-ᑯ, ᐅᑎᖅᑎᑦᑎᖁᔭᐅᓇᔭᖅᑐᑦ ᑲᑎᓗᒋᑦ $55,500-ᓂ 
($19,500 + $36,000) ᓄᓇᕗᑦᒥ ᐃᒡᓗᓕᕆᔨᕐᔪᐊᓄᑦ.  

• ᐊᕐᕋᒍ ᑕᓪᓕᒪᑦ ᐃᓗᐊᓂ ᓯᕗᓪᓕᕐᓂ ᓂᐅᕕᐊᓪᓚᓚᐅᖅᑎᓗᒍ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 
ᐱᔪᓐᓇᕐᓂᖃᖅᑐᑦ ᐅᑎᖅᑎᑦᑎᔪᓐᓇᕐᓗᑎᒃ ᓇᖕᒥᓂᕆᔭᐅᔪᒥᒃ ᐊᑭᑐᖃᖓᓂ ᖃᐅᔨᓪᓚᕆᒃᑯᑎᒃ ᑖᓐᓇ ᐃᒡᓗ 
ᐊᑐᖅᑐᐊᒐᕆᔭᐅᑎᑕᐅᓂᖓᓂᒃ, ᐊᒻᒪᓗ ᓇᖕᒥᓂᖃᖅᑎᐅᔪᖅ ᐃᒡᓗᖃᖅᑎᐅᔪᓐᓃᕐᓯᒪᓗᓂ.  

• ᐱᔨᑦᑎᕋᖅᑕᐅᔪᖅ ᓄᒃᑎᕈᒪᓐᓂᕈᓂ ᐊᓯᐊᓄᑦ ᓄᓇᓕᒃᓄᑦ ᓄᓇᕗᒥᑦ ᐊᒻᒪᓗ ᐊᖏᕐᕋᖅᑖᕆᐊᕐᓗᓂ, ᑕᐃᒪᓕ 
ᐅᖓᕙᕆᐊᖁᔨᔪᓐᓇᖅᑐᑦ ᐊᖏᕐᕋᖃᖅᑎᐅᓂᕐᒧᑦ ᒪᓕᒋᐊᓕᒃᓂᒃ ᑖᓐᓇ ᓄᒃᑎᐊᓂᒍᓐᓇᖁᓪᓗᒍ. ᓄᓇᕗᑦᒥ 
ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ ᑲᑎᒪᔨᕋᓛᖏᓐᓄᑦ ᐊᖏᕆᐊᖃᖅᑐᑦ ᑕᒪᐃᓐᓂ ᑐᒃᓯᕋᐅᑎᒋᔭᐅᔪᓂᒃ 
ᐊᖏᕐᕋᖃᕐᓂᕐᒧᑦ ᐅᖓᕙᕆᐊᖁᔨᓂᕐᒧᑦ.  

• ᐃᓅᔪᓐᓃᕐᓂᕈᓂ ᓂᐅᕕᖅᑐᕕᓂᖅ, ᐅᕝᕙᓘᓐᓃᑦ ᑕᒪᐃᓐᓂ ᑲᑐᔾᔨᓂᒃᑯᑦ ᓂᐅᕕᖅᑐᕕᓃᒃ ᐊᕐᕌᒍᑦ ᑕᓪᓕᒪᑦ 
ᐃᓗᐊᓂ ᓂᐅᕕᓚᐅᖅᑎᓪᓗᒋᑦ, ᑖᓐᓇ ᐱᓕᕆᐊᖑᓇᔭᖅᑐᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦᑕ 
ᑲᑎᒪᔨᕋᓛᖏᓐᓄᑦ ᐃᓱᒪᓕᐅᕆᓂᐊᕐᓗᑎᒃ ᐊᖏᕐᕋᖃᓪᓗᐊᑕᕐᓂᕐᒥᑦ ᐊᒻᒪ ᓂᐅᕕᖅᑐᕕᓂᐅᑉ ᐃᒡᓗᖁᑎᖓᓂᒃ.  

